MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-PETIZZJONIJIET


LAQGĦA NRU 7


L-Erbgħa, 24 ta’ Ottubru 2018

Il‑Kumitat Permanenti dwar il‑Petizzjonijiet iltaqa' fil‑Parlament, il‑Belt Valletta, fl-4.58 p.m.

Is-Segretarju Parlamentari Chris Agius, ippreseda.


PREŻENTI

L-Onor. Robert Abela u l-Onor. David Agius kienu preżenti.

Preżenti wkoll kien hemm l-Onor. Ivan Bartolo.


MINUTI

Il-Minuti tal-Laqgħa Nru 6 li saret fit-8 ta’ Ottubru 2018 ġew konfermati.

Il-Kumitat ikkonsidra abbozz ta’ linji gwida dwar kif għandhom jiġu ttratti petizzjonijiet li jsiru lill-Parlament.  Il-Kumitat iddiskuta diversi punti fosthom:

1. l-applikabilità tal-Ordni Permanenti 143; 
2. l-introduzzjoni tar-regola tas-sub judice fir-rigward ta’ dawk il-petizzjonijiet li jkunu jittrattaw materji pendenti quddiem xi awtorità ġudizzjarja; 
3. l-applikabilità tal-linji gwida ukoll fir-rigward tal-petizzjonijiet ippreżentati mill-Membri Parlamentari; u
4. l-effett retroattiv ta’ dawk il-linji gwida li finalment jiġu approvati.

Il-Kumitat qabel li għandu jkun informat b’kull petizzjoni li tkun ġiet ippreżentata, inkluż b’dawk li jkunu ġew meqjusa bħala mhux ammissibbli mill-Ispeaker tal-Kamra ai terimini tal-Ordni Permanenti 145.

[bookmark: _GoBack]Il-Kumitat innota li jista’ jkun hemm bżonn li jsiru rakkomandazzjonijiet dwar emendi għall-Ordnijiet Permanenti tal-Kamra sabiex jiġu indirizzati xi kunflitti mal-linji gwida li jiġu approvati.  Ġie suġġerit li tali rakkomandazzjonijiet jistgħu l-ewwel jgħaddu lill-Kumitat dwar ix-Xogħol tal-Kamra. 

Il-Kumitat qabel li l-abbozz ta’ linji gwida jiġi riferut lill-gruppi parlamentari taż-żewġ naħat tal-Kamra sabiex il-Membri tal-Kumitat ikunu f’pożizzjoni jagħmlu r-rimarki tagħhom f’laqgħa oħra tal-Kumitat.


Fis-6:00 p.m. il-Kumitat ġie aġġornat għal data li kellha tiġi komunikata aktar tard.

